
05 May 2018

Quraanka: - Md. Faarax Maxamuud Cabdille 
Gudoonka: - Md.  Axmed-yasin Sh. Cali Ayaanle

Ajandaha Fadhiga:-  
· Mooshin ku saabsan Haamaha shidaalka Berbera iyo 
· Doodda Mudanayaaasha ee Xeerka Maaraynta Qashinka.
Gudoomiye Axmed-yasin: - sidaynu iclaaminay maanta waxaan gudo galaynaa xeerka maaraynta Qashinka, waxaan xog-haynta ka codsanayaa in ay soo qoraan mudanayaasha dooda ka qayb galaya. 
Mudanayaal waxaa halka la iigu soo gudbiyay Mooshin ku saabsan Haamaha shidaalka Berbera waxaanan akhriyaya mudanayaasha mooshinka, intaa ka dib waxaa uu akhriyay gudoomiyuhu magacyada mooshinka keenay,  mooshinkii sidaa ayuu ku ansaxay, Waxaan ku soo dhaweynayaa Md. Maxamed Cali Xirsi oo mooshinka faah-faahin ka bixiya.   

Md. Axmed Cabdi Nuur (kijaandhe):- Waad mahadsantahay in aad isiiso fursadan doodaxa xeerka maaraynta qashinka, run ahaantii xeerka qashinka ula jeedada laga leeyahay waxaa weeyi in laga hortago dhibaatooyinka iyo xanuunada uu keeno qashinku, hadii ayni eegno 70% cudurada laga daaweeyo Somaliland waa cuduro laga hor tagi karo, xanuunada oo ay keenaan qashinku iyo saxaradu,  halka 80% ay keenaan cuduradaa saxarada oo aan la dhigin meel baydhsan, xeerkana wuxuu awooda saarayaa qashinka oo kaliya. Laakiin sida loo hagaajinayo saxaradu wey ka maqantahay xeerka.

Waxaa kale oo ka maqan biyaha nadaafadoodii oo iyaguna keena dhibaatooyin badan, run ahaantii xeerkana waxaa uu u baahan yahay in si wanaagsan looga baaraandago oo ula jeedada aynu ka leenahay looga helo, waana in aan ku darnaa wax-yaabaha ka maqan waxaa kale oo ka mid ah hudheelada wax laga cuno malaha bulaacado oo biyaha wasakhda ah waxaa habeenkii lagu daadiyaa magaalada, taa oo ay ugu wacantahay bulaacado la’ani. 

Xeerkan waxyaabo badan oo muhiim tusaale ahaan waxaa xeerkan ku qoran in uu wasaarado badan uu u qaybinayo shaqado oo marka ay hadhaw shaqada qabta isyidhaahdaan ay iska hor imanayaan wasaarada caafimaadka, markaa way iska hor imanayaan waxaana in loo dhiibaa dad aqoon u leh oo laga dhigo xeer mutafac ah intaa ayaan ku soo koobayaa waxaanan golaha ka codsanayaa in dib loo celiyo oo ay ka soo arimiyaan xeerkan dad aqoon u leh wanad mahadsantihiin.

Md. Ibraahim Axmed Reygal:- shirgudoonka iyo munayaashaba waan salaamayaa xeerkani waa xeer aad u mihiin ah oo bulshada dalkeena oo dhan faa’iido u leh, sidaa daraadeed waxaan hordhac ka dhiganayaa in xeerkan iyo kuwa la mid ah la yidhaa dib ha loo celiyo taasina xeerka ayay habsaaminaysaa ee waa in Goluhu gacanta ku hayo, oo cidii wax looga baahdo loo yeesho si uu Meesha uga soo boxo xeer wax anfacaa.

Sida aan ka war qabno bulshadeenu sida aan ka war qabno waxay u soo badatay magaalooyinka, isla markaana meelihii xoolo daaqeenka ahaa waxaa ka abuurmaya tuulooyin oo dadka markii xoolihii ka dhamaadeen waxay ku soo dhawaanayaa meelaha ay noloshu suuro gal ka tahay, sidaa daraadeed waxaa leeyahay in qodobka ugu horeeya aan ka dhigano fayo dhawrka oo aan ku shaqayno dawlad hoose iyo gudiyaduba, taa oo ay hoos imanayaa dhamaan meelaha laga cabo iyo biyo mareenaduba ee waa in aan awooda saarnaa marka ugu horaysa fayo-dhawrka.

Qodobka labaad waxaan ka dhigi lahaa biyo mareenada oo hadii aad magaalada aragto biyo mareenadeeda oo marka uu daad yari soo dhoco waadiga arka sida uu u galo magaalada, kaas oo taga meel kasta oo bulshadeenu ku nooshahay oo dhan uu gaadhaa oo dad iyo duur joogiba ay ka cabaan, hadaan tusaale yar soo qaato mudane gudoomiye hadii aad wadooyinkeena eegto looma samayn meel kaliya oo ay biyo maraan hadii aad soo eegto daami waxa khashin dhexyaala waad ayaabasaa, meel walba oo sidaa ah ayaa laga helayaa gobolada oo dhan meelo sidaa ah.

Waxaa kale oo ka mid in dawlada hoose iyo hawlaha guud isla qorsheeyaan hada wixii hore weydheceene sidoo wax looga qaban lahaa oo loo samayn lahaa biyo mareeno, sidoo kale maaha in aan dawlada hoose oo kaliya ku canaanano ee waa in aan kala qayb qaadanaa, waxaana inagu filan in aa soo akhrino UNhabital waxa ay Hargeisa ka qortay, waxaanan leeyahay in la joojiyo meelaha dooxyada aha bixintooda meelaha sare mooyaane.

Qodobka ugu danbeeya ee aan ku soo gabogabaynayaa in gobol kastaa waxaa uu leeyahay badhasaabyo.  
Cawad Cali Maxamed                                                                   Cabdirisaaq Siciid Ayaanle 

